
Danjal av Rana

20 av av teimum 44 vørunum, 
sum vit hava kannað, vóru 
bíligast í Bónusi. Samstundis 
var bara ein av vørunum dýr­
ast í Bónusi.

Samlaði prísurin fyri merki­
vørurnar var 1106,33 krónur í 
Bónusi, sum er 27 krónur bílig­
ari enn í næstbíligasta handl­
inum, sum er Á, og 88 krónur 
bíligari enn í dýrasta handlin­
um, sum er Inn.

Dýrasti handilin er Inn. 20 
av teimum 45 vørunum eru 
dýrast har, meðan bara seks 
eru bíligast. Samlaði prísurin 
fyri allar vørurnar var 1194,41 
krónur.

Á er næstbíligasti handilin. 
Vøran kostaði 1143,76 krónur 
og níggju ferðir var vøran 
bíligast í Á. Mitt á træðnum er 
FK. Har kostaðu vørurnar 
tilsamans 1143,76 krónur og 
átta ferðir hevði FK bíligastu 
vøruna. Miklagarður er á 
fjórða plássi, har vørurnar 
kostaðu 1153,47 krónur tilsam­
ans og sum 10 ferðir hevði bí­
ligastu vøruna. 

Um vit tóku ímyndaðu okk­
um, at vit koyrdu runt og 
keyptu vøruna, har hon var 
bíligast, hevði samlaði prísurin 

verið 1047,47 krónur, 59 krónur 
bíligari enn í Bónus.

Um hugt verður at lágprís­
vørunum er mynstrið tað 
sama. Bónus er bíligast. Her 
kostað vørurnar 887,61 krónur, 
men heilar 27 av 45 ferðum 
hevur Bónus bíligastu vøruna. 
Bara eina ferð var vøran dýrast 
í Bónus. Bónus er 64 krónur bí­
ligari enn næstbíligasti handil­
in og 124 krónur bílagari enn 
dýrasti handiling.

Inn er aftur her dýrast, her 

kostar vøran tilsamans 1008,85 
krónur. 18 ferðir er vøran dýr­
ast í Inn.

Í hesum førinum hava skift 
vørurnar út við lágprísvørur, 
har tað er gjørligt. Har tað ikki 
hevur eydnast okkum at finna 
lágprísvørur, hava vit brúkt 
prísin frá kanningini við 
merkivørum.

Í onkrum førum er eingin 
prísmunur millum handlarnar 
– eitt franskbreyð kostar 20 
krónur, líkamikið hvar tað 

verður keypt – men á øðrum 
vørum er heilt stórur prís­
munur. Havragrýn kostar 74 
prosent meiri í INN enn í FK. 
Prísmunurin á sukri er yvir 50 
prosent millum bíligasta pakk­

an av Dansukker í Á og dýrasta 
í Inn. 1,5 l av Coca Cola kostar 
eisini meiri enn helvtina so 
nógv í Miklagarði sum í Bónus.

Tilboðini 
gera munin
Danjal av Rana

Prísmunurin millum handl­
arnar er í roynd og veru so 
lítil, at myndin møguliga 
sæð væl øðrvísi út, um til­
boðsprísir vóru nýttir í 
kanningini. Tí er uttan iva 
skilagott at blaða gjøgnum 
tilboðsbløðini, sum handl­
arnir senda. Í FK loysir tað 
seg eisini væl at vera limur, 
um ein vil hava lægst møgu­
ligan prís.

Vit hava kannað prísirnar 
hósdagin 1. novembur til og 
við leygardagin 3. novembur. 
Sambært lýsingabløðunum 
fyri somu dagar, høvdu 

handlarnir tilboð upp á mill­
um 6 og 9 av teimum vørun­
um, sum eru við í hesum 
yvirlitinum. Tað er eisini 
munandi avsláttur, sum 
verður givin av hesum vør­
unum.

Niðurstøðan í kanningini 
fær valla verið annað, enn at 
Bónus er bíligast – men ger 
tað til ein vana at fylgja við í 
tilboðsbløðunum – og royn 
at skift merkisvørurnar út 
við lágprísvørur. Tað kann 
skjótt gera mun á botnlinjuni 
hjá húsarhaldinum.

